
SANT DENȆL 

 

E jere une zornade plene di soreli 

par lâ a cognossi il gno paisut dal cûr: 

un lûc sempliç ma vivarôs 

plen di vite e ardimentôs. 

 

Sul cuel Massim, inte nature plui verde, 

di piere blancje une piçule perle: 

la biele glesie di Sant Denêl 

ae so  antighe storie e je fedêl 

 

Su la strade par lâ in place 

la cjase dal Tresinte in scletece 

e ricuarde ben il vecjo marcjât 

cu la sô francje semplicitât. 

 

L'arc signorîl dal Portonat 

al dâ a ducj il bon acet: 

che tu sedis ospit o borghesan, 

ti salude simpri a plene man. 

 

Fate sù pai pelegrins di passaç 

la glesie di Sant Antoni e conte un viaç 

cun pituris a frescs di grant valôr 

e insegne di Crist in Crôs il grant amôr. 

 

E ae fin, inte place principâl 

il Domo biel e rafinât: 

di parsore de sô fine scjalinade 

al invide dentri ancje nome par une scjampade 

 

Su la culine il nestri piçul paisut 

nus cocole e come inte scune nus custodìs, 

ma nus invide a discuvierzi e a rindi vîfs 

il so mont, la sô storie, i siei ricuarts plui significatîfs. 

